 Cofnodion Cyfarfod Blynyddol Cyngor Tref Porthmadog a gynhaliwyd

ar Nos Fawrth, 14eg o Fai 2019, yn Ystafell Glaslyn, Y Ganolfan, Porthmadog.
Presennol: Cynghorwyr : Gwilym Jones (Cadeirydd), Simon Brooks, Melfyn Edwards, 
Selwyn Griffiths, Alwyn Gruffydd, Carol Hayes, Jason Humphreys, Ian Jones,
Dafydd Lake, Llywelyn Rhys, Richard Williams, Glenda Burke (Clerc).

Ymddiheuriadau: Cynghorwyr : Tommie Collins , Nia Jeffreys, Bethan O Rees Jones, 
Keith Roberts.

Croesawyd pawb i’r cyfarfod blynyddol gan y Cyng. Gwilym Jones ,Cadeirydd 2018/2019. 
ETHOL CADEIRYDD Y CYNGOR AM 2019/2020.
Agorwyd y llawr am enwebiadau ar gyfer swydd y Cadeirydd .
Enwebwyd  y Cyng. Gwilym Jones gan y Cyng. Selwyn Griffiths. 
Eiliwyd y cynnig gan y Cyng. Simon Brooks.
Ni dderbyniwyd enwebiadau eraill.

Roedd pawb o blaid a derbyniodd y Cyng. Gwilym Jones y swydd.
Agorwyd y llawr gan y Cadeirydd i ethol Is-gadeirydd.
ETHOL IS-GADEIRYDD Y CYNGOR AM Y FLWYDDYN 2019/2020 
Enwebwyd y Cyng. Llywelyn Rhys gan y Cyng. Simon Brooks. 
Eiliwyd y cynnig gan y Cyng. Alwyn Gruffydd. 
Ni dderbyniwyd enwebiadau eraill.

Cyrhaeddodd y Cyng. Llywelyn Rhys a derbyniodd y swydd.
ETHOL AELODAU O’R PWYLLGORAU CANLYNOL:
Etholwyd aelodau’r Pwyllgorau isod fel a ganlyn:

Pwyllgor Cyllid / Pwyllgor Datblygu ac Eiddo  : Aelodaeth 2019/2020


Cadeirydd y Cyngor
-
Cynghorydd Gwilym Jones


Is-gadeirydd y Cyngor  -
Cynghorydd Llywelyn Rhys


Ward Ddwyreiniol
-
Cynghorydd Jason Humphreys


Ward Orllewinol
-
Cynghorydd Ian Jones


Ward Ynys Galch
-
Cynghorydd Nia Jeffreys


Ward Tremadog
-
Cynghorydd Keith Roberts




Ward Gest

-
Cynghorydd Melfyn Edwards




Ward Morfa Bychan
-
Cynghorydd Selwyn Griffiths
Pwyllgor Staffio : Aelodaeth 2019/2020
Cadeirydd y Cyngor – Cyng. Gwilym Jones
Is-gadeirydd y Cyngor – Cyng. Llywelyn Rhys
Cyng. Melfyn Edwards
Cyng. Jason Humphreys
Cyng. Richard Williams
ETHOL CYNRYCHIOLWYR AR BWYLLGORAU ALLANOL AM 2019/2020
Cynrychiolwyr 2019/2020
Is Bwyllgor Harbwr Porthmadog
-   Cynghorydd Llywelyn Rhys
Ymddiriedolaeth Rebecca

-   Cadeirydd y Cyngor- Cyng. Gwilym Jones

Y Ganolfan



-   Cynghorwyr Gwilym Jones a Keith Roberts
Amgueddfa Forwrol Porthmadog
-   Cynghorydd Llywelyn Rhys
Clwb Chwaraeon Madog

-   Cynghorydd Bethan O. Rees Jones

Y Ganolfan Gynghori


-   Cynghorydd Carol Hayes (ysgrifennu atynt )
Pwyllgor Ymgyrch Ysbyty

-   Cynghorydd Alwyn Gruffydd 

Grŵp Mynediad Dwyfor

-   Cynghorydd Keith Roberts
Caru Port



-   Cynghorwyr Ian Jones a Richard Williams

Pwyllgor Efeillio


-   Cynghorydd Bethan O. Rees Jones,





-   Cynghorydd Tommie Collins
Pwyllgor Adran Dwyfor (Un llais Cymru)- Cynghorydd  Alwyn Gruffydd





       - Cynghorydd  Carol Hayes
(Dileu cynrychiolaeth y Siambr Fasnach gan eu bod bellach wedi diddymu)

DOGFENNAU RHEOLAETH  2019/2020
1.  RHEOLAU SEFYDLOG 
Dymunai’r Cyng. Llywelyn Rhys drafod geiriad cymalau 5.1,5.2,5.3. Teimlai fod yn amwys yn y geiriad os oes rhaid i gynghorydd adael yr ystafell ar ôl datgan diddordeb yn hytrach na aros yn yr ystafell yn gwrando ar y drafodaeth ond ddim yn cyfrannu. Defnyddiodd yr esiampl ohono ef yn aelod o bwyllgor rheoli’r Ganolfan ac yn gorfod,yn ôl y drefn bresennol, gadael yr ystafell. Nododd nad oes ganddo unrhyw fuddiant o fod yn rhan o’r Pwyllgor yma . Dymunai  gael eglurhad clir o ystyr y cymal 5.1. “ofynnol i chi gilio o’r cyfarfod hefyd tra bo’r mater yn cael ei drafod”. Teimlai y dylai cael ei drin fel aelod o’r cyhoedd efo’r hawl i fod yn yr ystafell ond heb yr hawl i fod yn rhan o’r drafodaeth.
Cytunodd y Cyng. Simon Brooks efo’r sylwadau yma gan gynnig y dylid ysgrifennu at y Swyddog Monitro i ofyn beth mae cilio yn ei olygu yn y cyd-destun yma.
Teimlai’r Cyng. Jason Humphreys fod bod yn rhan o bwyllgor rheoli cymdeithas / elusen yn dod efo cyfrifoldeb o arian yr elusen yna. Eiliodd gynnig y Cyng. Brooks.
Cynigiodd y Cyng. Jason Humphreys y dylid hefyd gofyn a ddylai’r Cadeirydd, sydd yn cynrychioli’r Cyngor Tref ar Bwyllgor Rheoli’r Ganolfan ac yn Drysorydd gael bod  yn rhan o drafodaethau ac aros yn yr ystafell ar faterion parthed y Ganolfan. Eiliwyd y cynnig gan y Cyng. Alwyn Gruffydd nododd fod yr arferiad o adael yr ystafell yn ffordd o sicrhau na all neb gael eu cyhuddo o gam weithredu.
Tynnwyd sylw pawb gan y Cyng. Selwyn Griffiths  at gymal 8.1 sydd yn nodi y dylai materion gerbron gynnwys geiriad y cynnig fydd yn cael ei gyflwyno.
Penderfynwyd : ymateb yn ôl y cynigion a’r Clerc i sicrhau fod pob mater gerbron yn  cynnwys geiriad y cynnig.
2.  RHEOLAU ARIANNOL
Trafododd y Cyng. Richard Williams ei bryder fod y Cyngor Tref yn rhoi arian i glybiau, cymdeithasau ac elusennau heb ddilyn i fyny at beth mae’r arian yn cael ei wario. Teimlai y dylid  dilyn i fyny unrhyw gyfraniad i sicrhau fod y gwariant yn mynd at yr hyn a nodwyd  yn y cais. Nid oedd eilydd i’r cynnig.
Penderfynwyd : derbyn y ddogfen.
3.  ASESIADAU RISG
Penderfynwyd : derbyn y ddogfen.
4.  ARBRAWF ARCHWILIAD MEWNOL Y CYNGOR 
Penderfynwyd : derbyn y ddogfen.
5.COD YMDDYGIAD
Penderfynwyd : derbyn y ddogfen.
6. COFRESTR ASEDAU

Penderfynwyd : derbyn y ddogfen.
7. COFRESTR ASEDAU

Penderfynwyd : derbyn y ddogfen.
Arwyddwyd y dogfennau yn unol â gofynion y gyfraith gan y Cadeirydd (heblaw'r Rheolau Sefydlog sydd angen eu diwygio ar ôl cyngor) . Nodwyd y byddent yn cael eu postio ar y safle we (heblaw am y gofrestr asedau).
8. LWFANS Y CADEIRYDD
Roedd y penderfyniad wedi ei wneud yng nghyfarfod mis Mawrth 2019 (cofnod 313) i gadw'r lwfans  yn £1,200.
Penderfynwyd :  arwyddwyd llythyr i drosglwyddo £1,200 i gyfrif  Cronfa’r Cadeirydd.

